
Дар мақола масъалаи самтҳои назариявӣ ва амалии математика, ки дар осори олимони 

риёзидони форсу тоҷик дар асрҳои миёна баррасӣ шудаанд, мавриди таҳлил қарор 
гирифтааст.Зимни таҳлил номҳои олимони  варзидаи асрҳои миёна, ки аслашон тоҷику форс буд, 

номбар гардида, дар инкишофи донишҳои риёзӣ, махсусан арифметикаи назари ва амалии давраи 
баррасишаванда, дар рушди алгебра саҳми боризу назаррасе гузоштаанд.Дар мақола қайд шудааст, 
ки масъалаҳои назариявии арифметика аз масъалаҳои амалии ҳаётӣ тавлид шуданд. Аз ҷумлаи 
олимони барҷастаи ин давр муаллифон шахсияти ал-Хоразмиро номбар мекунанд, ки номаш боиси 
пайдоиши илми муосири алгебра гардида, инчунин осори безаволи ӯ таҳлил шудааст, ки дар рушди 
илми ҳисоб беҳамто маҳсуб мешавад. Осори ӯ барои муҳаққиқони дигари баъдина илҳом бахшида, 

боиси таълифи китобҳои зиёди риёзӣ дар пайравии ал-Хоразмӣ гардид. Дигар аз олимони машҳури 
риёзии он давр Абӯалӣ ибни Сино бо «Донишнома» ва Абурайҳони Берунӣ бо «Китобу-т-тафҳим» 
масъалаҳои арифметикаи амалӣ ва арифметикаи назарӣ баррасӣ шудаанд.Дар қатори осори 
асримиёнагии риёзӣ китоби «Мифтоҳ-ул-ҳисоб» Ғиёсиддини Ҷамшеди Кошонӣ мавқеи намоёнро 
ишғол мекунад, зеро маълумоти мукаммалу муфассалро оиди арифметика пешниҳод менамояд. 
Баъдан дар пайравии осори Кошони Баҳоуддини Омулӣ масъалаҳои назариявӣ ва амалии илми 

риёзиро мавриди баррасӣ қарор додааст. 
 

Ключевые слова: математика, математик, персидско-таджикский, наука, теория, практика, 
Сино, Беруни, аль-Хорезми 

Рассмотрены вопросы теоретических и практических аспектов математики, обсуждавшиеся 
в трудах персидских и таджикских математиков средневековья. В ходе анализа были перечислены 

имена выдающихся ученых периода средневековья персидско-таджикского происхождения,  
которые внесли видный и существенный вклад в развитие математических знаний, особенно 
теоретической и практической арифметики рассматриваемого периода, в развитие алгебры. 
Отмечается, что теоретические проблемы арифметики исходят от практических жизненных 
задач, решаемых средневековыми учеными. Среди выдающихся ученых этого периода автор 
упоминает личность аль-Хорезми, имя которого обусловило возникновение современной науки 
алгебры. Его работы вдохновили других более поздних исследователей и привели к созданию многих 
математических книг в подражание аль-Хорезми. Другие известные математики того периода — 
Абуали ибн Сина и его «Донишнома» и Абурейхан Беруни с «Китаб-т-тафхим» исследовали 
проблемы практической и теоретической арифметики. Среди средневековых произведений по 
математике книга Гиясуддина Джамшида Кошони «Мифтах-ул-хисаб» занимает видное место, 
поскольку дает  наиболее полные и подробные сведения об арифметике. Указывается, что, 
вдохновленный исследованием Кошони, другой ученый средневковья Бахоуддин Омули изучил 
теоретические и практические вопросы математической науки. 

 

Key words:  mathematics, mathematicians, Persian and Tajik, science, theory, practice, Abu Ali ibn 
Sina, Beruni, al-Khwarazmi 

The article examines issues of theoretical and practical aspects of mathematics, discussed in the works 
of Persian and Tajik mathematicians of the Middle Ages. During the analysis, the names of outstanding 
scientists of the Middle Ages of Persian-Tajik origin were listed, and who made a prominent and 
significant contribution to the development of mathematical knowledge, especially theoretical and 
practical arithmetic of the period under review, and to the development of algebra. The article notes 
that the theoretical problems of arithmetic originate from practical life problems solved by medieval 
scientists. Among the outstanding scientists of this period, the author mentions the personality of al-
Khorezmi, whose name determined the emergence of the modern science of algebra. His work inspired 
other later researchers and led to the creation of many mathematical books in imitation of al-
Khwarizmi.Other famous mathematicians of that period - Abuali ibn Sina and his Donishnoma and 
Abureikhan Beruni with Kitab-t-tafhim - explored the problems of practical and theoretical arithmetic. 
Among the medieval works on mathematics, Ghiyasuddin Jamshid Koshoni's book "Miftah-ul-hisab" 
occupies a prominent place, since it provides the most complete and detailed information about arithmetic. 
Then, inspired by Koshoni's research, another medieval scientist, Bahouddin Omuli, studied the theoretical 
and practical issues of mathematical science. 

 
 

Дар олами исломи асримиёнагӣ як зумра донишманди ҳамадон (энсиклопедист)-и форс-
тоҷик, аз қабили Абуабдуллоҳ Муҳаммад ибни Мӯсои Хоразмии Маҷусӣ (783, Хева - 850, 
Бағдод), Абӯнаср Муҳаммад ибни Муҳаммад ибни Тархун Васичи Форобӣ (872, Фороб - 
12.01.950, Димишқ), Абӯмаҳмуд Ҳомид ибни Хизри Хуҷандӣ (тақр. 930,Хуҷанд - 999, Бағдод), 
Абулвафо Муҳаммад ибни Муҳаммад ибни Яҳё ибни Исмоил ибни Аббос Бузҷонии Нишопурӣ 
(10.06.940, Бузҷон - 15.07.998, Бағдод), Абурайҳон Муҳаммад ибни Аҳмади Косии Хоразмӣ 
(08.09.973, Кос - 17.12.1048, Ғазна), Абӯалӣ Ҳусайн ибни Абдулллоҳ ибни Алӣ ибни Синои 
Балхии Бухороӣ (23.08.980, Бухоро - 16.06.1037, Ҳамадон), Ғиёсиддин Абулфатҳ Умар ибни 
Иброҳим Хайёми Нишопурӣ (18.05.1048, Нишопур - 04.12.1131, Нишопур), Хоҷа Насируддин 
Муҳаммад ибни Муҳаммад ибни Ҳасани Тусӣ (24.02.1201, Тус - 26.06.1274, Бағдод), Ғиёсиддин 
Ҷамшед ибни Масъуд ибни Маҳмуди Кошонӣ (1380, Кошон - 22.06.1429, Самарқанд), Мавлоно 
Алоуддин Алӣ ибни Муҳаммади Самарқандӣ (1403, Самарқанд-16.12.1474, Истамбул), мулаққаб 
ба Алӣ Қушчии Самарқандӣ, Баҳоуддин Муҳаммад ибни Азудиддин Ҳусайни Омулӣ 
(18.02.1547, Баъалбак - 01.09.1622, Исфаҳон) ва дигарон умр ба сар бурдаанд, ки дар инкишофи 
донишҳои риёзӣ, махсусан арифметикаи назарӣ ва амалии замони худ, инчунин такомули 
алҷабр(алгебра)  саҳми босазо гузоштаанд.  

Математикаи назариявӣ (дар мафҳуми васеъ, тамоми илм) ба қисматҳои назариявӣ ва амалӣ 
тақсим мешавад. Математикаи амалӣ низ яке аз фасли математика мебошад, ки ибтидои худро 
аз маҷмӯи қоидаҳои эмпирикӣ мегирад ва тавассути қоидаҳои мазкур масъалаҳои рӯзмарраи 
ҳаётӣ ҳал мешаванд. Бояд гуфт, ки риёзидонони асримиёнагии олами ислом дар аввал бо ҳалли 
масъалаҳои амалии ҳаётӣ машғул буданд, баъдан масъалаҳои назариявии арифметикаро 
баррасӣ мекарданд.  

Нахуст, донишманди мусалмони асри ҳаштум ва нӯҳум, ки бо лақаби «падари ҷабр» маъруф 
аст, Муҳаммад ибни Мӯсои Хоразмӣ буд, ки  истифодаи  рақамҳои арабиро, ки аслан рақамҳои 
ҳиндӣ аст, сомон додааст. Ҳамин рақамҳои бо ном арабӣ дар асри Х аз ҷаҳони Ховари исломӣ 
ба дунёи Бохтари насронӣ расид ва дар он ҷо дигаргунии куллие ба вуҷуд овард. 

Бояд гуфт, ки нахустин китоб дар соҳаи арифметикаи амалӣ “Китоб ал-ҷамъ ва-т-тафриқ”-и 
ӯ буд, ки ба арифметикаи амалӣ бахшида мешавад. Дар рисола сабти рақамҳои 1 , 2, 3, 4, 5, 6, 7, 
8, 9, 0 ва амалҳо бо онҳо мавҷуд аст. Рақамҳои мазкур аз ҳиндуҳо иқтибос шудаанд, бинобар ин 
дар осори таърихӣ онҳоро “рақамҳои ҳиндӣ”, “ҳисоби ҳиндӣ” ва ё “арифмектикаи ҳиндӣ” 
меноманд. Китоби мазкур соли 1964 аз ҷониби Ю.Х. Копелевич ва Б.А. Розенфелд тарҷума ва 
таҳқиқи иҷмолӣ шудааст [4]. Рисолаи мазкур дар тарҷума ҳамагӣ 16 саҳифаро ташкил медиҳад. 
Мӯҳтавои асар аз он иборат аст, ки Хоразмӣ тавассути рақамҳои ҳиндӣ навиштани рақамҳо, 
тариқи намунаи мушаххаси рақамҳо мисолҳоро оиди тарҳу ҷамъ, ду тақсим ва ду зарб (бо усули 
математикҳои мисрӣ), зарб ва тақсим (ададҳои бутун ва касрҳо) ва тафтиш кардани амалҳои 
иҷрошударо нишон медиҳад. Навиштани касрҳо низ бо рақамҳои ҳиндӣ сурат мегирад, масалан 

ба ҷои касри 143
136

324
  Хоразмӣ чунин овардааст: 

143
136
324

.  

Баъдан дар китоби мазкур тарзи дурусти ҳосил кардани ҷизри мураббаъ (решаи квадратӣ) 
нишон дода шудааст. Пас аз тарҷума шудани китоби “Китоб ал-ҷамъ ва-т-тафриқ”-и 
Муҳаммади Хоразмӣ ба забони лотинӣ, тамоми Аврупои Ғарбӣ арифметикаи амалиро 
тавассути китоби мазкур меомӯхтанд. Дар пайравӣ ба китоби барҷастаи ал-Хоразмӣ олимону 
риёзидонҳои дигар низ осори худро таълиф карданд. Аз ҷумла “Китоб ал-ҳисоб ал-ҳиндӣ”-и 
Абу Таййиб Синд ибни Алӣ ал-Яҳудӣ (ваф. 864)1; “Китоб ал-фусул фи-л-ҳисоб ал-ҳиндӣ”-и 
Абулҳасан Аҳмад ибни Иброҳими Уқлидусӣ (920-980), ки бинобар тарҷумони осори Уқлидус 
буданаш, бо лақаби ал-Уқлидусӣ маъруф аст; “Китоб фӣ мо йахтаҷу илайҳи ал-куттаб ва-л-
ҷумал ва ғайраҳум мин илм ал-ҳисоб”-и Абулвафои Бузҷонӣ аз ҷумлаи онҳост.  

Абулвафои Бузҷонӣ (940-998) аз зумраи он донишмандоне буд, ки дар илми ҳисоб ва 
назарияи ададҳо ба таҳқиқ пардохта, таснифоте арзишманд барои ояндагон ба мерос 
гузоштааст. Яке аз рисолаҳои ӯ, ки аз назарияи ададҳо баҳс мекунад ва ҷолиби таваҷҷӯҳу боиси 
тадқиқоти муҳаққиқон гаштааст, «Рисола фи-л-арисмотиқӣ» (яъне «Рисола дар арифметика») 
ном дорад. 

Абулвафои Бузҷонӣ ба таҳқиқ ва ҳалли муодилоти дараҷаи чаҳорум пардохта буд, ки онро 
ба сурати зайл навиштан мумкин аст [13, с. 405]. 

ax 4
 

baxx 4
 

Абӯалии Сино дар “Донишнома” [1] ва Абурайҳони Берунӣ дар “Китоб-ут-тафҳим” [2], ки 
ҳар ду асар ба забони тоҷикӣ таълиф шудаанд, ба таърифи ададҳо  кӯшида масъалаҳои 
арифметикаи амалӣ ва арифметикаи назариро мавриди баррасӣ қарор додаанд. 

Масалан, Абӯрайҳони Берунӣ дар “Китоб-ут-тафҳим”-и худ, ки ба забони тоҷикӣ дар шакли 
пурсишу посух ба Райҳона бинти Ҳасани Хоразмии дӯсташ бахшида навиштааст, ададҳои 

зеринро таҳлил кардааст: натуралӣ, ҷуфт, тоқ, ҷуфти ҷуфт (2𝑛), ҷуфт - тоқ (2 ∙ (2𝑛 + 1)), ҷуфт-

ҷуфт-тоқ (2𝑛 ∙ (2𝑚 + 1)), тоқ-тоқ ((2𝑚 + 1)(2𝑚 + 1)), адади оддӣ, адади таркибӣ, «ҳамвор» 

(𝑚 ∙ 𝑛), квадратӣ (𝑛2), дарозрӯя (𝑛 ∙ (𝑛 + 1)), «росткунҷа» (𝑚 ∙ 𝑛, 𝑛 > 𝑚 + 1), адади иловагӣ 

(𝑚 ∙ 𝑛 барои 𝑚2 ва 𝑛2), ададҳои баробар ва нобаробар, комил, изофагӣ ва нокифоя, ададҳои 

муҳиб, «ҷисмӣ» (𝑙 ∙ 𝑚 ∙ 𝑛), кубӣ (𝑛3), «чаҳоркунҷа» (𝑚2 ∙ 𝑛, 𝑛 < 𝑚), “сутунӣ” (𝑚2 ∙ 𝑛, 𝑛 > 𝑚), 

«сипорӣ» (𝑙 ∙ 𝑚 ∙ 𝑛, 𝑙 ≠ 𝑚 ≠ 𝑛), пайдарҳами секунҷа (
𝑛∙(𝑛+1)

2
), квадратӣ (𝑛2), конусӣ (

𝑛∙(𝑛+1)∙(𝑛+2)

2∙3
), 

пирамидалӣ (∑ 𝑘2𝑛
𝑘=1 ;  ∑ 𝑘3𝑛

𝑘=1 ) ва таърифи арифметикаро овардааст [3; 8]. 

Ӯ ҳамчунин муодилаи намуди 02  cbxax -ро ба муодилаҳои намуди cax 2
, 

cbx  , cbxax 2
, cbxax 2

 ҷудо карда, барои ҳар яки он роҳи ҳалро нишон додаст. 

[7, с. 20-21; 10, с. 8]. 

                                                           
1 Абу Таййиб Синд ибни Адӣ – риёзидон ва ситорашиноси яҳудии мусулмоншуда буд, ки бо ҳамроҳии 

донишмандони форс-тоҷик Холид ибни Абдулмалики Марварӯдӣ (асри 9) ва Аббос ибни Саиди Ҷавҳарӣ 
(799-860) дар корҳои расад дар Бағдод (830) ва Димишқ (833) ҳамроҳ фаъолият кардааст. 

Яке аз бузургтарин риёзидон ва мунаҷҷими асри Х тоҷик Абумаҳмуди Хуҷандӣ аввалин бор 

дар таърихи риёзиёт ҳал надоштани муодилаи намуди зайлро ташреҳ карда буд. 
333 zyx   

Ёдовар шудан бамаврид аст, ки танҳо баъди шашу ним аср донишманди аврупоӣ Пер Ферма 
(1601-1665) соли 1637 теоремаи муҳими худро баён карда буд, ки мувофиқи он муодилаи намуди 

nnn zyx   ҳангоми 𝑛 > 2 будан ҳалҳои яклухт надорад [6,с.12-13]. Чеҳраҳои барҷастаи 

дигар дар илми ҷабру муқобала дар ин замон Абубакр Муҳаммад ибни Ҳасани Караҷӣ буд, ки 
ду китоби маъруфи ӯ бо номҳои «Китоб ал-Фахрӣ» ва «Ал-кофи фи-л-ҳисоб» диққати 
муҳақиқонро ба худ ҷалб карда ва мавриди таҳқиқу таҳлил қарор гирифтааст. Дар идомаи 
зикри риёзидононе, ки дар самти арифметикаи амалӣ асарҳо таълиф кардаанд, бояд маълумоти 
мухтасарро оиди китоби “Мифтоҳ-ул-ҳисоб”-и Ғиёсиддин Ҷамшеди Кошонӣ зикр намоем. 
Ғиёсиддин Ҷамшеди Кошонӣ дар мактаби илмии Самарқанд, ки дар таърих гоҳо бо номи 
мактаби илмии Улуғбек низ ёд мешавад, фаъолият кардааст. Китоби ӯ аз ҷониби Б.А. 
Розенфелд тадқиқ ва ба забони русӣ тарҷума шудааст [5,с.244-254]. 

Китоби мазкур аз осори олимони қаблӣ тафовути калон дорад. Мундариҷаи китоб иборат 
аст: муқаддима “Оид ба  таърифи арифметика, адад ва намудҳои он”, умуман аз 5 фасл иборат 
аст. Ғиёсиддин ал-Кошонӣ онро ба васфи Мирзо Улуғбек бахшидааст. 

Дар муқаддима таърифи арифметика зикр шудааст: “Арифметика - илм оиди қоидаҳои 
дарёфт кардани маҷҳули ададӣ тавассути ададҳои маълуми мутобиқ мебошад. Матлаби 
арифметика адад аст, яъне он чизе, ки ҳангоми ҳисоб кардан ҷараён мегирад ва ҳам воҳид ва 
ҳам он, чизе ки аз воҳидҳо иборат аст, мебошад.  

Адад, агар миқдори мустақил баррасӣ гардад, яъне ба ягон миқдор алоқаманд набуда, бутун 
номида мешавад, масалан, як, ду, даҳ, понздаҳ, сад; агар миқдоре, ки ба миқдори дигар 
алоқаманд аст, он каср номида мешавад, он чизе ба он алоқаманд аст, сурат номида мешавад, 
масалан, як аз ду, ки нисф номида мешавад, се аз панҷ, ки се ҳиссаи панҷ номида мешавад” 
[5,с.13]. Фасли якум - “Оид ба  арифметикаи бутунҳо”, фасли дуюм - “Дар бораи арифметикаи 
касрҳо” бахшида шудаанд. Дар ин фаслҳо якҷоя бо ададҳои дигар касрҳои даҳӣ оварда шуда, 
бо онҳо чор амал иҷро шудааст.  

Фасли сеюм “Оид ба тарзи ҳисоби мунаҷҷимон” ном дорад. Дар ин фасл сабти касрҳои 
шастдаҳӣ ва ададҳои бутун дар низоми шастӣ тавассути аз 1 то 59 дар шакли навишти рақамҳо 
зикр шудааст ва чор амал бо ададҳои бутун ва касрҳо иҷро шудааст.  

Фасли панҷум - “Оид ба  ченак” ба масъалаҳои геометрияи амалӣ бахшида шудааст; фасли 
шашум - “Оид ба масъалаҳои алҷабри амалӣ ва муқобала, тақсими мерос ва қоидаҳои дигари 
арифметика” номгузорӣ шудаанд. Ғиёсиддин Ҷамшеди Кошонӣ нахустин маротиба дар таърихи 
математика, дар самти арифметика ба таври назариявӣ ҳисоб кардани касрҳои даҳиро асоснок 
кард ва қоидаҳои иҷрои амалҳои арифметикиро бо касрҳои даҳӣ нишон дод. Дар китоби ӯ 
“Мифтоҳу-л-ҳисоб” қоидаи ҳосил кардани ҷизрҳо бо махраҷи дилхоҳ зикр шудааст. 

Ғиёсиддин Ҷамшеди Кошонӣ бидуни исбот қоидаҳои зеринро овардааст: 

2𝑛 ∙ 𝑃1 ∙ 𝑃2 ва 2𝑛 ∙ (𝑃1 ∙ 𝑃2 + 𝑃1 + 𝑃2), 

ки дар ин ҷо 𝑃1 = 2𝑛 ∙
3

2
− 1 ва 𝑃2 = 2𝑛 ∙ 3 − 1 - адади оддӣ, ададҳои муҳиб мебошанд ҳангоме ки 

𝑛 = 2 ва 𝑛 = 3.  
Ӯ ҳамчунин ду ҷуфти ададҳои муҳиб (ададҳои бо ҳам дӯст)-ро овардааст: 220; 284 ва 2024; 

2296, [5]. Пас аз таълифоти Ғиёсиддин Ҷамшеди Кошонӣ дар самти арифметикаи амалӣ 
навгониҳои назаррасу ихтирооти ҷадид ба назар намерасад, ба истиснои он, ки дар муассисаҳои 
таълимии кишварҳои исломӣ ба сифати дастури таълимӣ дар аввали асри XVII китоби 
“Хуласат-ул-ҳисаб” (Моҳияти арифметика) истифода мешудааст ва он ба қалами Баҳоуддини 
Омулӣ тааллуқ дорад. Алӣ Қушчии Самаркандӣ дар китобаш “ар-Рисала ал-Мухаммадия фи-л-
ҳисаб” [11, с. 72-77.] якҷоя бо омӯзиши аломатҳои ададҳои натуралӣ ба соҳаи илм истилоҳоти 
нав “мусбат” ва “манфӣ”-ро ворид мекунад.  

Пас аз тарҷумаи китоби мазкур ба лотинӣ дар илми Аврупо истилоҳоти мазкур бо 

калимаҳои “positivis”  ва  “neqativis”  ворид шуданд.  Баҳоуддини Омулӣ [10] дар рисолаи худ 

“ал-Кашкул” (“Косаи дарвеш”) қоидаҳои “ба вуҷуд омадани ададҳои муҳиб ва комил”-ро 
овардааст.  

Таҳти ададҳои комил ӯ “адад - баробар ба ҷамъи тақсимкунандаҳои худ” дар назар дорад. 

Масалан: Адади 6 ба ҷамъи тақсимкунандаҳои худ баробар аст 6 = 1 + 2 + 3.  Ин гуна ададҳоро 
дар мактаби Фисоғурисиён ададҳои комил меномиданд. Зери адади муҳиб пайравони мактаби 
Фисоғуриус (муарраби Пифагор, 570-490 қ.а.м.) ду ададро дар назар доштанд, ки “ҳар кадомаш 
ба ҷамъи тақсимкунандаи адади дигар баробар аст. Масалан, 220 ва 284, тақсимкунандаҳои 

адади 220 ва ҷамъи онҳо ба 1 + 2 + 4 + 5 + 10 + 11 + 20 + 22 + 44 + 55 + 110 = 284 баробар 

аст, ҷамъи тақсимкунандаи адади 284 баробар аст ба 1 + 2 + 4 + 71 + 142 = 220.  
Яъне, ду адад 220 ва 284 муҳиб мебошанд. Дар кишварҳои исломӣ китоби аввалин оид ба  

алгебраи назариявӣ ва амалӣ “Китаб мухтасар мин ҳисаб ал-ҷабр ва-л-муқобала» («Китоби 
мухтасар оид ба ҳисоби алгебра ва алмуқобала”) [4].  

Китоб аз ду қисм иборат аст: қисми аввал назариявӣ ва қисми дуюм ба масъалаҳои “тақсими 
мерос”, яъне ҳалли масъалаҳои амалии алгебра бахшида шудааст. Дар қисми аввали китоб ал-
Хоразмӣ  қоидаҳои ҳалли  баробариҳои дар боло зикршуда (6 навъ)-ро бо роҳи геометрӣ бо 
истифодаи усулҳои замима кардани масоҳатҳо тавассути  паргор ва ҷадвал овардааст. 

